Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Leader Ardatzeko kofinantzaketako diruaren erabilerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 31n

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Nafarroako aurrekontu orokorretako dirusarreren aurrekontu bateratuaren arabera, Leader-PDR Ardatzeko (2007-2013) kofinantzaketako zenbatekoa  1.732.500 eurokoa izan da 2008an. Jakina denez, “Leader Plus (2007-2013) FEDER ardatza” izeneko 72320-722001-7819-412102 kontusaila, 2.585.000 euro zituena, Nafarroako Gobernuak eginiko aurrekontu-murrizketaren barruan zegoen eta ez zen bete.

Horri buruz, parlamentari honek ondokoa jakin nahi du:

Zertarako erabili da Nafarroako 2008ko aurrekontu orokorretako dirusarreren aurrekontu bateratuan sartuta dagoen Leader-PDR Ardatzeko (2007-2013) kofinantzaketako dirua –1.732.500 euro–?

Iruñean, 2009ko martxoaren 26an.

Foru parlamentaria: Aitor Etxarri Pellejero

